
25 Ionawr 2024 
 

Annwyl Llŷr, 
 
Rwy'n ysgrifennu atoch i roi'r wybodaeth ddiweddaraf i'r Pwyllgor ac i ddangos y cynnydd 
sylweddol yr ydym wedi'i wneud ers ein hymateb blaenorol i adroddiad y Pwyllgor ar ein 
Strategaeth a Chynllun Gweithredu ar gyfer y Seilwaith Gwefru Cerbydau Trydan (Mawrth 
2023). 
 
Mae’r wybodaeth ddiweddaraf ar y 21 argymhelliad yn adroddiad y Pwyllgor ar seilwaith 
gwefru cerbydau trydan ynghlwm. Mae'r diweddariad yn egluro bod rhagolygon newydd sy'n 
seiliedig ar dystiolaeth ar gyfer cerbydau trydan yng Nghymru wedi'u datblygu i adlewyrchu 
galw'r farchnad.  
 
Mae'r adroddiad diweddaraf gan yr Adran Drafnidiaeth yn dangos bod nifer y mannau 
gwefru cerbydau trydan yng Nghymru wedi cynyddu 68% bob blwyddyn ac mai dim ond 
Llundain a'r Alban sydd â mwy o seilwaith fesul pen y boblogaeth. Mae'r llinell goch doredig 
ar y graff isod yn dangos y cynnydd hwn. 
 

 
Ystadegau dyfeisiau gwefru cerbydau trydan: Hydref 2023 - GOV.UK (www.gov.uk) 

Bydd Llywodraeth Cymru yn parhau i weithio gydag awdurdodau lleol a gweithredwyr 
mannau gwefru yn y sector preifat a'u cefnogi i gyflwyno darpariaeth gwefru ddigonol ar 
gyfer seilwaith cerbydau trydan ledled Cymru, gan gydnabod y bydd hyn yn helpu i 
gynyddu'r nifer sy'n defnyddio cerbydau trydan.  
 
O ystyried y cyfyngiadau cyllidebol a chapasiti y mae Llywodraeth Cymru yn eu hwynebu ar 
hyn o bryd, dros y misoedd nesaf byddwn yn canolbwyntio ar ddatblygu mecanweithiau a 
fydd yn cymell y sector preifat i osod a gweithredu seilwaith gwefru pan fo methiant y 
farchnad wedi'i nodi.  
 
Yn gywir  

